
Numri i lëndës: 2023:093085 

Datë: 28.02.2024 

Numri i dokumentit:     05387728 

PPP.nr.53/23 

GJYKATA THEMELORE NË FERIZAJ, Departamenti i përgjithshëm, 

Divizioni civil, gjyqtari Faton Ajvazi, në çështjen juridike përmbarimore tё kreditorit P.C.B. 

sh.a, me seli në Prishtinë, të cilën me autorizim e përfaqëson Debt Loan Recovery L.L.C, me 

seli në Prishtinë, rr “...”, kundёr debitorëve A.A. nga Ferizaj, rr “...”, nr.1 dhe H.A. nga Ferizaj, 

rr “...”, nr...., duke vendosur për prapësimin e ushtruar nga debitori A.A., me datё 28.02.2024, 

mori kёtё: 

                                        

                                 A K T V E N D I M 

 

PRANOHET si i bazuar prapësimi i debitorit A.A., i ushtruar kundër urdhrit për 

përmbarim P.nr.136/23, të datës 03.03.2023, i lëshuar nga përmbaruesi privat B.T. nga Ferizaj, 

dhe ANULOHET urdhri për përmbarim P.nr.136/23, i datës 03.03.2023, dhe lënda 

përmbarimore P.nr.136/23, i kthehet përmbaruesit privat në rivendosje. 

                                                     

A r s y e t i m 

      

Me urdhrin për përmbarim P.nr.136/23, të datës 03.03.2023, përmbaruesi privat B.T. e 

ka caktuar përmbarimin e propozuar nga i autorizuari i kreditorit P.C.B. sh.a, kundёr debitorëve 

A.A. dhe H.A., për pagesën e borxhit në shumë prej 7,737.39 euro, dhe shpenzimet e 

përmbarimit, në bazë të marrëveshjes së pengut të datës 03.03.2016 dhe aneksit të marrëveshjes 

së pengut të datës 03.03.2016, ose ndalimin e mjeteve në para të cilat debitorët i kanë në 

llogarinë rrjedhëse dhe bartja e shumës përkatëse në llogarinë e kreditorit ose regjistrimin, 

vlerësimin, sekuestrimin dhe shitjen e sendeve të luajtshme të debitorit.  

Kundër urdhrit për lejimin e përmbarimit të përmbaruesit privat, brenda afatit ligjor, ka 

ushtruar prapësim debitori A.A., duke i propozuar gjykatës që ta aprovoj prapësimin si të 

bazuar dhe ta anuloj urdhrin për përmbarim.   

 

I autorizuari i kreditorit ka ushtruar përgjigje me shkrim në prapësimin e debitorit A.A., 

me të cilën i ka propozuar gjykatës që prapësimi i debitorit të refuzohet si i pabazuar dhe urdhri 

për përmbarim të mbetet në fuqi.   

 

Gjykata në këtë rast i shqyrtoj shkresat e lëndës, urdhrin për përmbarim P.nr.136/23, të 

datës 03.03.2023 dhe pretendimet në prapësim të debitorit dhe pas vlerësimit të pretendimeve 

gjeti se:  

 

Prapësimi është i bazuar 

 

Gjykata me rastin e rishikimit të procedurës përmbarimore në bazë të nenit 43 par 4, të 

Ligjit për Procedurën e Përmbarimit, gjeti se përmbaruesi privat B.T. nga Ferizaj, urdhrin për 

përmbarim me numër P.nr.136/23, të datës 03.03.2023, e ka nxjerrë në kundërshtim me nenin 

35, par 4, të LPP-së.    

 

Gjykata me rastin e shqyrtimit të prapësimit të debitorit A.A. dhe pretendimeve të tij, 

gjeti se urdhri për përmbarim i cekur më lartë është marr me shkelje thelbësore të dispozitave 

të procedurës përmbarimore nga neni 35, par 4, të të LPP-së, dhe dispozitave ligjore të neneve 

110, 111, 112 dhe 113, ku në bazë të pohimeve të debitorit A.A. në prapësimin e tij, gjykata ka 

konstatuar se debitori H.A., si bashkëkredimarrëse në rastin konkret, ka vdekur dhe në rastin 

konkret Përmbaruesi privat B.T., me rastin e nxjerrjes së urdhrit të atakuar, është dashur 

fillimisht t’i aplikoj dispozitat e nenit 35, par 4, të LPP-së, gjegjësisht të kërkoj me kërkesë me 

shkrim nga gjykata caktimin e përfaqësuesit të përkohshëm në emër të trashëgimtarëve të 

debitores H.A.. Për më tepër, në nenin 35, par 4, të LPP-së, është paraparë shprehimisht se: 

”Në rast të vdekjes së debitorit që nuk ka përfaqësues ligjor apo me prokurë, Gjykata, brenda 

afatit prej pesëmbëdhjetë (15) ditësh nga dita në të cilën është njoftuar për vdekjen e debitorit, 

emëron përfaqësuesin e përkohshëm në emër të trashëguesve të debitorit në ngarkim të 

shpenzimeve të kreditorit, si rregull nga radha e personave që e kanë në posedim pasurinë që 

është objekt përmbarimi, dhe vazhdon procedurën. Gjykata e emëron përfaqësuesin e 

përkohshëm brenda afatit prej shtatë (7) ditësh, nga dita e parashtrimit të kërkesës. Po qe se 

personat e autorizuar nuk e propozojnë vazhdimin e procedurës brenda afatit që u është 

caktuar, Gjykata e pezullon procedurën përmbarimore. Gjykata mund të emërojë vetëm një 

person që nuk ka interes personal në konflikt me interesat e debitorit, dhe përfaqësuesi i 

përkohshëm ka për detyrë që të veprojë në interes të debitorit. Personi i emëruar ka të drejtën 

që të refuzojë emërimin, dhe Gjykata në atë rast ka të drejtën që të emërojë një zëvendësues”.   

Meqenëse urdhri për përmbarim, P.nr.136/23, i datës 03.03.2023, për shkak të të metave 

të lartcekura, tash për tash nuk mund të shqyrtohet nga aspekti i vërtetimit të drejtë të gjendjes 

faktike si dhe zbatimit të së drejtës materiale, për këtë arsye kjo gjykatë e anuloj urdhrin e 

lartcekur për përmbarim të përmbaruesit privat B.T. dhe lëndën e përmbarimit privat, 

P.nr.136/23, e kthej në rivendosje dhe rishqyrtim te ky përmbarues privat, si organ përmbarues 

dhe në procedurën e rivendosjes përmbaruesi privat, si organ përmbarues, duhet të veproj në 

kuptim të vërejtjeve të dhëna nga kjo gjykatë, përkatësisht në bazë të nenit 35, par 4, të LPP-

së, fillimisht të kërkoj organi kompetent i gjendjes civil që të siguroj qertfikatën e vdekjes në 

emër të debitorit H.A., pastaj dëshmi vdekjen në emër të debitores me trashëgimtarët e saj dhe 

pas plotësimit të kushteve ligjore nga neni 35, par 4, të LPP-së, të kërkoj caktimin e 

përfaqësuesit të përkohshëm për trashëgimtarët e debitorit H.A..  

Andaj, Gjykata duke i marr parasysh faktet e cekura më lartë, thëniet e debitorit A.A. 

në prapësim, thëniet e të autorizuarit të kreditorit në përgjigjen në prapësimin e debitorit, si dhe 

provat dhe shkresat tjera të lëndës, konstatoj se prapësimi i debitorit A.A. është i bazuar, andaj 

edhe në bazë të nenit 17, 35, par 4 dhe nenit 43, par 4, të LPP-së, lidhur me nenin 182 dhe 

nenin 209, të LPK-së, vendosi si në dispozitivin e këtij aktvendimi. 

GJYKATA THEMELORE NË FERIZAJ 

                                               PPP.nr.53/23, më datё 28.02.2024 

 

                           GJYQTARI 

                                                                                                                              Faton Ajvazi  

KËSHILLA JURIDIKE:            

Kundër këtij aktvendimi mund të ushtrohet ankesё Gjykatës sё Apelit të Kosovës nё Prishtinё, 

pёrmes kësaj Gjykate, në afatin prej 7 ditësh, nga dita e pranimit të këtij aktvendimi.  


